Өнерлі өрге жүзер
       Мен кішкентай кезімнен әжемнің  керемет шеберлігіне қарап отырып қызығатынмын. Тоқумен айналысу сол кезден-ақ менің арманыма айналды. Менің осы қызығушылығымды байқаған әжем,

көңілімді қайтармай , ерінбей қасына алып отырып осы өнерге баули бастады. Бармағым майысып, қолым икемге келмей алғашқыда әжептәуір қиналдым. Оны бәрін бүгінде  ұмыттым. Әжемнің маған берген ақ батасы болар, қазір кішкентай бауырларыма , кейде туыстарға жүнпайпақ, кеудеше, биәләй,

бас киімдер тоқимын.

     Әрбір кісінің , әсіресе қыз балалардың бір өнері болғаны – оның мерейін көтермесе, төмендетпейді. «Өнерді үйрен де жирен» - деп дана халқымыз тегіннен тегін айтпаған. Бұл қолөнер маған әжемнен өткен бақ  деп есептеймін. Сол үшін ол кісіге өмір бойы ризамын. Мектепте ұстазым Күлжазира апай осы өнерімді ары қарай дамытуға септігін тигізіп, көмегін аямайды. Осындай өнерлі ұстаздарымның арқасында мен өзімді бақытты жандардың бірі деп санаймын. 

